К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса дінмуӧн веськӧдлан шӧрин йылысь
положение вынсьӧдӧм йылысь
Меставывса асвеськӧдлӧм сӧвмӧдан сӧветлӧн 2020 во тӧвшӧр тӧлысь 30 лунся заседаниелӧн кывкӧртӧдъяс серти Россия Федерацияса Президентлӧн тшӧктӧмъяс лыддьӧгын 3 пункт, мый вынсьӧдӧма Россия Федерацияса Президентӧн 2020 во рака тӧлысь 1 лунся Пр-354 №, «Россия Федерацияса субъектъясын дінмуясӧн веськӧдлан шӧринъяс лӧсьӧдӧм да налысь уджалӧмсӧ могмӧдӧм вылӧ «Диалог Регионы» йӧзкӧд йитӧдъяс кутан да коммуникацияяс юкӧнын цифрӧвӧй проектъяс сӧвмӧдӧм серти асшӧрлуна абу коммерческӧй организациялы федеральнӧй сьӧмкудйысь субсидияяс сетан правилӧяс да Россия Федерацияса субъектъясын дінмуясӧн веськӧдлан шӧринъяс лӧсьӧдан да налысь уджалан правилӧяс вынсьӧдӧм йылысь» Россия Федерацияса Веськӧдлан котырлӧн 2020 во вӧльгым тӧлысь 16 лунся 1844 №-а шуӧм серти, Коми Республикаса дінмуӧн веськӧдлан шӧрин лӧсьӧдігӧн да сылӧн уджалігӧн ёртасьӧм йылысь артмӧдчӧм збыльмӧдӧм серти, мый кырымалӧма Коми Республикаса Веськӧдлан котыр да «Диалог Регионы» йӧзкӧд йитӧдъяс кутан да коммуникацияяс юкӧнын цифрӧвӧй проектъяс сӧвмӧдӧм серти асшӧрлуна абу коммерческӧй организация костын, а сідзжӧ Коми Республикаса дінмуӧн веськӧдлан шӧринлысь уджалӧмсӧ могмӧдӧм могысь, мый лӧсьӧдӧма Коми Республикаса Веськӧдлан котырлӧн 2020 во моз тӧлысь 24 лунся 271-р №-а тшӧктӧмӧн, Коми Республикаса Веськӧдлан котыр шуис:
1. Вынсьӧдны Коми Республикаса дінмуӧн веськӧдлан шӧрин йылысь положение содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн 
Юрнуӧдысьӧс вежысь – 
Коми Республикаса экономика сӧвмӧдан
да промышленносьт министр                                                           Э. Ахмеева
Сыктывкар 
2022 вося урасьӧм тӧлысь 14 лун 
63 № 
ВЫНСЬӦДӦМА
Коми Республикаса Веськӧдлан котырлӧн
2022 во урасьӧм тӧлысь 14 лунся 63 №-а шуӧмӧн
(содтӧд)
Коми Республикаса дінмуӧн веськӧдлан шӧрин йылысь
ПОЛОЖЕНИЕ
1. Панас
1.1. Тайӧ Положениеыс урчитӧ Коми Республикаса дінмуӧн веськӧдлан шӧринлысь (водзӧ – ДВШ) медшӧр могъяссӧ, могъяссӧ да уджсӧ, ДВШ-лысь тэчассӧ, ДВШ тэчасӧ пырысьяслысь уджсӧ да кывкутана могъяссӧ, ДВШ-лӧн удж вылӧ дінму мытшӧдъяслысь категорияяс урчитан аслыспӧлӧслунъяссӧ. 
1.2. ДВШ лоӧ проектнӧй офисӧн, кодлысь уджсӧ урчитӧны тайӧ Положениеӧн.
1.3. Тайӧ Положениеын вӧдитчан кыввежӧртасъясӧн вӧдитчӧны вежӧртасъясын, кутшӧмъясӧс урчитӧма Россия Федерацияса субъектъясын дінмуясӧн веськӧдлан шӧринъяс лӧсьӧдан да налӧн уджалан правилӧясӧн, кутшӧмъясӧс вынсьӧдӧма Россия Федерацияса Веськӧдлан котырлӧн 2020 во вӧльгым тӧлысь 16 лунся 1844 №-а шуӧмӧн.
1.4. ДВШ-лы котыртӧм боксянь отсӧг, мый колӧ сылысь уджсӧ могмӧдӧм вылӧ, сетӧ Коми Республикаса Юралысьлӧн Администрация. 
ДВШ-лысь уджсӧ материальнӧя да техника боксянь, офиснӧй мебель, канцелярскӧй да офиснӧй вузӧс, овмӧс нуӧдан кӧлуй ньӧбӧмсӧ пыртӧмӧн, могмӧдӧны Россия Федерацияса субъектъясын дінмуясӧн веськӧдлан шӧринъяс лӧсьӧдӧм да налысь уджалӧмсӧ могмӧдӧм вылӧ «Диалог Регионы» йӧзкӧд йитӧдъяс кутан да коммуникацияяс юкӧнын цифрӧвӧй проектъяс сӧвмӧдӧм серти асшӧрлуна абу коммерческӧй организациялы федеральнӧй сьӧмкудйысь субсидияяс сетан правилӧяслысь 4 пунктса «в» пунктув тӧд вылӧ босьтӧмӧн, кутшӧмъясӧс вынсьӧдӧма Россия Федерацияса Веськӧдлан котырлӧн 2020 во вӧльгым тӧлысь 16 лунся 1844 №-а шуӧмӧн. 
Жыръяссӧ сетӧ, сы лыдын ДВШ-лы жыръяс видзӧм серти вӧдитчан рӧскодсӧ нуӧ, Коми Республикаса канму эмбурӧн веськӧдлӧм да вӧдитчӧм серти Коми Республикаса олӧмӧ пӧртысь власьт орган да (либӧ) Коми Республикаса канму учреждение, код серти Коми Республикаса индӧм олӧмӧ пӧртысь власьт органыс збыльмӧдӧ учредитысьлысь уджсӧ да уджмогъяссӧ. 
2. ДВШ-лӧн медшӧр могъяс да могъяс
2.1. ДВШ збыльмӧдӧ:
Россия Федерацияса гражданасянь, суйӧрсайса гражданасянь да гражданствотӧм йӧзсянь, а сідзжӧ Россия Федерация мутас сайын пыр олысь Россия Федерацияса гражданасянь да кӧть кутшӧм котыртан-инӧда формаа юридическӧй кывкутысьяссянь найӧс канмусянь пасъянін вылӧ видзӧдтӧг (водзӧ – граждана да юридическӧй кывкутысьяс) став сикас шыӧдчӧмъяс да юӧръяс мониторитӧм да обработайтӧм серти уджъяс ладмӧдӧмсӧ, кутшӧмъяс воӧны Коми Республикаса олӧмӧ пӧртысь власьт органъясӧ, Коми Республикаын меставывса асвеськӧдлан органъясӧ, сьӧмкудйысь ӧтдор мутасса канму фондъясӧ либӧ Коми Республикаса канму органъяслӧн либӧ Коми Республикаын меставывса асвеськӧдлан органъяслӧн ведомствоувса организацияясӧ, канму да муниципальнӧй организацияясӧ, Коми Республика мудоръясын канмулӧн участвуйтӧмӧн да муниципальнӧй юкӧнлӧн участвуйтӧмӧн организацияяс (водзӧ – органъяс да организацияяс), сы лыдын йитӧдъяс кутан да юӧръяс обработайтан федеральнӧй, дінму, муниципальнӧй системаясӧн вӧдитчӧмӧн, а сідзжӧ кутшӧмъясӧс граждана да юридическӧй кывкутысьяс йӧзӧдӧны быдӧнлы гӧгӧрвоанаӧн социальнӧй везъясын, мессенджеръясын, юӧр сетан мукӧд электроннӧй средствоын;
социальнӧй везъяс, мессенджеръяс да юӧр сетан мукӧд электроннӧй средство пыр ДВШ уджлӧн нырвизьяс да тематикаяс серти гражданакӧд ӧтув уджалӧм;
органъяскӧд да организацияяскӧд ӧтув уджалӧмӧн ДВШ уджлӧн нырвизьяс да тематикаяс серти ӧдйӧ реагируйтӧм;
Коми Республикаӧс сӧвмӧдӧмсӧ мутас серти да стратегическӧя планируйтӧм могысь содтӧд юӧр сетӧм.
2.2. ДВШ-лӧн могъясӧн лоӧны:
а) шыӧдчӧмъяс да юӧртӧмъяс обработайтӧмсӧ мониторитӧм, кытчӧ пырӧны:
гражданасянь да юридическӧй кывкутысьяссянь воысь шыӧдчӧмъяс да юӧртӧмъяс анализируйтӧм, кутшӧмъяс воисны органъяслӧн да организацияяслӧн инпас вылӧ;
гражданалӧн да юридическӧй кывкутысьяслӧн шыӧдчӧмъяслысь да юӧртӧмъяслысь сюрӧссӧ тэчасалӧм да формализуйтӧм; 
гражданалысь да юридическӧй кывкутысьяслысь шыӧдчӧмъяс да юӧртӧмъяс, кутшӧмъяс воӧны индӧм связь каналъясті, обработайтан кадколастъяссӧ да ногтуйсӧ мониторитӧм;
гражданалӧн да юридическӧй кывкутысьяслӧн налысь шыӧдчӧмъяссӧ да юӧртӧмъяссӧ обработайтан бӧртасъясӧн дӧвӧльлун йылысь юӧр чукӧртӧм;
гражданалысь да юридическӧй кывкутысьяслысь шыӧдчӧмъяссӧ да юӧртӧмъяссӧ обработайтан бӧртасъяс серти своднӧй анализ;
б) мытшӧдъяс серти ӧтувъя серпас лӧсьӧдӧм:
гражданалысь да юридическӧй кывкутысьяслысь шыӧдчӧмъяс да юӧртӧмъяс анализируйтӧм подув вылын, кутшӧмъяс воӧны органъяслӧн да организацияяслӧн инпас вылӧ;
гӧлӧсуйтан да йӧзкӧд ӧтув видлалан бӧртасъяслӧн форматын йитӧд кутӧмсӧ анализируйтӧм подув вылын;
Коми Республикаса юрнуӧдысьяслы отчитайтчӧм могысь органъяслысь да организацияяслысь удж мониторитӧмсӧ анализируйтӧм подув вылын;
органъяслӧн да организацияяслӧн гражданакӧд да юридическӧй кывкутысьяскӧд йитчигӧн, социальнӧй везъясӧн, мессенджеръясӧн да юӧр сетан мукӧд электроннӧй средствоӧн вӧдитчӧмӧн йитчан каналъяс котыртігӧн конфликтнӧй ситуацияяс да шыбӧльяс эрдӧдӧмсӧ анализируйтӧм подув вылын;
в) органъяслӧн да организацияяслӧн гражданакӧд да юридическӧй кывкутысьяскӧд онлайн-ӧтув уджалӧм серти рекомендацияяс, лӧсялана сервисъяс дасьтӧм серти вӧзйӧмъяс артмӧдӧм, органъяслӧн да организацияяслӧн удж серти верктуйяс урчитӧм вылӧ рекомендацияяс лӧсьӧдӧм;
г) канму да муниципальнӧй веськӧдлӧм серти медбур практикаяс, процессъяс эрдӧдӧм да анализируйтӧм, канму да муниципальнӧй услугаяс сетан, уджъяс збыльмӧдан процессъяс бурмӧдӧм серти рекомендацияяс лӧсьӧдӧм, услугаяс сетӧм да уджъяс збыльмӧдӧм вылӧ Коми Республикаын бурмӧдӧм уджаланартъяс да технологическӧй сервисъяс да централизуйтӧм платформаяс пыртӧмсӧ координируйтӧм; 
д) органъяслӧн да организацияяслӧн гражданакӧд да юридическӧй кывкутысьяскӧд ӧтув уджалӧм дырйи аддзӧм мытшӧдъяс ӧдйӧ разьӧм вылӧ рекомендацияяс лӧсьӧдӧм;
е) органъяслӧн да организацияяслӧн вӧчӧмторъясӧн гражданалӧн да юридическӧй кывкутысьяслӧн дӧвӧльлун серти аналитика туялӧмъяс нуӧдӧм;
ж) торъя мога группаясысь гражданалы да юридическӧй кывкутысьяслы юӧртӧм могысь юӧртан материалъяс дасьтӧм, сы лыдын социальнӧй везъясӧн, мессенджеръясӧн да юӧр сетан мукӧд электроннӧй  средствоӧн вӧдитчӧмӧн, география серти налысь меститчӧмсӧ да мукӧд характеристикасӧ тӧд вылӧ босьтӧмӧн, индӧм материалъяс кокньӧдӧм торъя мога аудиториялысь да юӧртан каналъяслысь аслыспӧлӧслунъяссӧ тӧд вылӧ босьтӧмӧн, ДВШ-са уджлӧн тематикаяс серти гражданалы да юридическӧй кывкутысьяслы юӧртӧм;
з) Коми Республикаын профильнӧй специалистъяслы велӧдан семинаръяс нуӧдӧм;
и) Коми Республика мутасын юӧр сетан электроннӧй средствоясын органъяслӧн да организацияяслӧн официальнӧй лист бокъяс (группаяс) артмӧдӧмсӧ да налысь системаяс нуӧдны отсалӧмсӧ координируйтӧм;
к) органъяслӧн да организацияяслӧн уджлысь восьсалунсӧ могмӧдӧм вылӧ содтӧд условиеяс артмӧдны отсалӧм.
2.3. Ассьыс торъя могсӧ збыльмӧдігӧн да могъяссӧ олӧмӧ пӧртігӧн ДВШ могмӧдӧ ДВШ-са уджлӧн быть колана петкӧдласъясӧдз воӧдчӧмсӧ, кутшӧмъясӧс урчитӧма тайӧ Положениелӧн 3.5 пункт серти. 
3. ДВШ-лӧн удж
3.1. ДВШ збыльмӧдӧ татшӧм удж:
1) Россия Федерацияса цифра отсӧгӧн сӧвмӧдан, йитӧд да юӧр сетан министерстволӧн запрос серти сетӧ ДВШ лӧсьӧдӧмкӧд да сылӧн уджалӧмкӧд йитчӧм кӧть кутшӧм материалъяс;
2) могмӧдӧ Коми Республикаса олӧмӧ пӧртысь власьт органъяслысь, Коми Республикаын муниципальнӧй районъясса да кар кытшъясса муниципальнӧй юкӧнъяслӧн администрацияяслысь «Ӧтуввез» юӧртан да телекоммуникация везйын йитӧд кутан удж серти рейтинг нуӧдӧмсӧ;
3) отсалӧ лӧсьӧдны гражданасянь да юридическӧй кывкутысьяссянь шыӧдчӧмъяслӧн да юӧртӧмъяслӧн тематикаяс серти мытшӧдъяс ӧдйӧ разьӧм серти ведомствокостса да отраслевӧй механизмъяс;
4) отсалӧ лӧсьӧдны ДВШ-са отраслевӧй блокъяслӧн тематикаяс серти гражданалӧн да юридическӧй кывкутысьяслӧн шыӧдчӧмъяслысь да юӧртӧмъяслысь медшӧр помкаяс бырӧдӧм серти ведомствокостса да отраслевӧй механизмъяс;
5) пырӧдчӧ Россия Федерацияса цифра отсӧгӧн сӧвмӧдан, йитӧд да юӧр сетан министерствоӧн котыртӧм контрольнӧй мероприятиеясӧ, могмӧдӧ пытшкӧсса содтӧд контроль (котыртсьӧ «Диалог Регионы» йӧзкӧд йитӧдъяс кутан да коммуникацияяс юкӧнын цифрӧвӧй проектъяс сӧвмӧдӧм серти асшӧрлуна абу коммерческӧй организацияӧн (водзӧ – Компетенцияяс шӧрин) ДВШ-лӧн пытшкӧсса удж серти, коланлун дырйи) ДВШ-лысь уджъяс збыльмӧдан планъяс серти (сы лыдын уджлӧн торъя тематикаяс серти);
6) вӧчӧ мукӧд удж, мый колӧ тайӧ Положение серти ДВШ-лысь уджсӧ могмӧдӧм вылӧ, сы лыдын збыльмӧдӧ ӧткымын татшӧм пытшкӧсса удж:
а) могмӧдӧ ДВШ-лысь кадрӧвӧй состав комплектуйтӧмсӧ сэтшӧм тшупӧдын, мыйта колӧ тайӧ Положение серти ДВШ-лысь могъяссӧ да уджсӧ вӧчӧм вылӧ;
б) донъялӧ ДВШ-лӧн отраслевӧй тематикаяс вӧсна кывкутысьяслӧн удж серти быть колана петкӧдласъяссӧ, йитӧ да прӧверитӧ донъялан кывкӧртӧдъяс серти мыччӧдъяссӧ;
в) Компетенцияяс шӧринлӧн запрос серти дасьтӧ ДВШ-лысь уджъяс збыльмӧдӧм серти планъяс збыльмӧдӧм йылысь аналитическӧй да мукӧд материал (сы лыдын уджлӧн торъя тематикаяс серти);
г) прӧверитӧ да йитӧ ДВШ-са уджлӧн нырвизьяс да тематикаяс серти мероприятиеяс збыльмӧдӧм йылысь юӧрсӧ.
3.2. ДВШ лӧсьӧдігӧн да сылӧн уджалігӧн дасьтӧм юӧрсӧ да документъяссӧ артмӧдӧны, сӧгласуйтӧны (ошкӧны), вынсьӧдӧны да сетӧны федеральнӧй юӧртан системаӧн вӧдитчӧмӧн, мый веськӧдӧма Россия Федерацияса субъектъясын дінмуясӧн веськӧдан шӧринъяс лӧсьӧдӧм вылӧ (водзӧ – Портал), мыйӧн вӧдитчыны позянлунсӧ сетӧ Компетенцияяс шӧрин. 
3.3. Порталӧ пыртан юӧрсӧ ӧткодялӧны официальнӧй письмӧкӧд/отчёткӧд, кутшӧмӧс ыстӧма Ведомствокостса электроннӧя йитчан системалӧн каналъясті.
3.4. ДВШ-лӧн уджлы дінмуса мытшӧдъяслӧн категорияяслысь сюрӧссӧ тӧдмалӧм могысь юӧрсӧ артмӧдӧны тайӧ Положениелӧн 5 юкӧд серти «BІ: Россия Федерацияса ДВШ» веськӧдлан помшуӧмъяс примитӧм серти отсалӧм вылӧ юӧртан да аналитическӧй системалӧн (водзӧ - «BІ: РФ ДВШ» ЮАС) мыччӧдъяс подув вылын.
3.5. ДВШ-са уджлысь быть колана петкӧдласъяссӧ урчитӧны Россия Федерацияса субъектъясын дінмуясӧн веськӧдлан шӧринъяс лӧсьӧдӧм да налӧн уджалӧм серти методика боксянь рекомендацияяс серти, кутшӧмъясӧс вынсьӧдӧма Россия Федерацияса цифра отсӧгӧн сӧвмӧдан, йитӧд да юӧр сетан министерствоӧн.
4. ДВШ-лӧн тэчас, ДВШ-лӧн тэчасын
участвуйтысьяслӧн удж да кывкутана могъяс
4.1. ДВШ-лӧн тэчасӧ пырӧны татшӧм участвуйтысьяс:
1) ДВШ-са куратор;
2) ДВШ лӧсьӧдӧм да сылӧн уджалӧм серти кывкутӧмӧн збыльмӧдысь;
3) Тематикаяс серти отраслевӧй блокъяс вӧсна кывкутысьяс;
4) Масс-медиакӧд удж вӧсна кывкутысь;
5) Тематикаяс серти ДВШ-са отраслевӧй блокъясӧн юрнуӧдысьяс;
6) ДВШ-ӧн юрнуӧдысь;
7) ДВШ-лӧн нырвизьясӧн юрнуӧдысьяс.
4.2. ДВШ-ӧн юрнуӧдысь да ДВШ-лӧн нырвизьясӧн юрнуӧдысьяс артмӧдӧны Компетенцияяс шӧринлысь торйӧдӧм юкӧдув.  
4.3. ДВШ-са кураторӧн лоӧ Коми Республикаса Веськӧдлан котырӧн Юрнуӧдысьӧс вежысь, коді кывкутана могъяс юклӧм серти ладмӧдӧ Коми Республикаын пытшкӧсса канму политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ. 
4.4. ДВШ-са куратор:
1) ачыс кывкутӧ ДВШ лӧсьӧдӧм да сылӧн уджалӧм вӧсна, ДВШ-лӧн уджын быть петкӧдласъясӧдз воӧдчӧм вӧсна;
2) котыртӧ нормативнӧй инӧда актъяс дасьтӧмсӧ да вынсьӧдӧмсӧ, кутшӧмъяс колӧны ДВШ-лысь удж котыртӧм, ДВШ водзын сулалысь могъяс олӧмӧ пӧртӧм вылӧ;
3) вынсьӧдӧ содтӧд петкӧдласъяс, кутшӧмъясӧдз планируйтӧма воӧдчыны ДВШ-лӧн удж серти;
4) кывкутӧ ДВШ-лӧн Россия Федерацияса цифра отсӧгӧн сӧвмӧдан, йитӧд да юӧр сетан министерствокӧд ӧтув уджалӧмсӧ котыртӧм вӧсна;
5) ладмӧдӧ органъяслысь да организацияяслысь ӧтув уджалӧмсӧ ДВШ-лӧн компетенцияяс серти;
6) вынсьӧдӧ ДВШ-са уджлӧн тематикаяс серти планъяс збыльмӧдӧм серти уджалан да экспертнӧй группаясӧ пырысьясӧс;
7) вынсьӧдӧ ДВШ-са уджлӧн отраслевӧй тематикаяс серти планъяс да ДВШ-са уджлӧн тематикаяс серти своднӧй планъяс;
8) вынсьӧдӧ ДВШ-са уджлӧн отраслевӧй тематикаяс серти планъяс збыльмӧдӧм йылысь отчётъяс да ДВШ-са уджлӧн тематикаяс серти своднӧй планъяс збыльмӧдӧм йылысь отчётъяс.
4.5. ДВШ лӧсьӧдӧм да сылӧн уджалӧм серти кывкутӧмӧн збыльмӧдысьӧн лоӧ Коми Республикаса Юралысьлӧн Администрацияӧн Юрнуӧдысь. 
4.6. ДВШ лӧсьӧдӧм да сылӧн уджалӧм серти кывкутӧмӧн збыльмӧдысь:
1) ачыс кывкутӧ ДВШ лӧсьӧдӧм да сылысь удж могмӧдӧм серти туй карталысь мероприятиеяс збыльмӧдӧм вӧсна (водзӧ – Туй карта);
2) сӧгласуйтӧ Туй картасӧ Компетенцияяс шӧринкӧд;
3) кывкутӧ ДВШ-лысь уджсӧ дінмуса проектъяслӧн положениеяскӧд, кутшӧмъясӧс збыльмӧдӧны Коми Республика мутасын Россия Федерацияса национальнӧй уджтасъяс да проектъяс серти «2024 воӧдз период вылӧ Россия Федерацияӧс сӧвмӧдӧмын национальнӧй медшӧр могъяс да стратегическӧй могъяс йылысь» Россия Федерацияса Президентлысь 2018 во ода-кора тӧлысь 7 лунся 204 №-а Индӧд збыльмӧдӧм могысь, а сідзжӧ Коми Республикаын збыльмӧдан «Вежӧра кар» верктуя проектлӧн положениеяскӧд синхронизируйтӧм вӧсна;
4) коланлун дырйи корӧ уджавны ДВШ-ӧ Коми Республикаса колана олӧмӧ пӧртысь власьт органъясӧс да Коми Республикаын меставывса асвеськӧдлан органъясӧс, а сідзжӧ мукӧд организацияӧс петкӧдлысьясӧс.
4.7. Тематикаяс серти отраслевӧй блокъяс вӧсна кывкутысьясӧс индӧны Коми Республикаса олӧмӧ пӧртысь власьт органъясӧн юрнуӧдысьяс/юрнуӧдысьясӧс вежысьяс лыдысь татшӧм нырвизьяс серти: оланін да коммунальнӧй овмӧс, чорыд коммунальнӧй шыбласъяс, энергетика, велӧдӧм, йӧзлысь дзоньвидзалун видзӧм, туйяс, транспорт, социальнӧя дорйӧм, ичӧт да шӧр предпринимательство.
4.8. Тематикаяс серти отраслевӧй блокъяс вӧсна кывкутысьяс:
1) асьныс кывкутӧны отраслевӧй тематика юкӧнын уджалан нырвизьяс серти уджлӧн быть колана петкӧдласъясӧдз воӧдчӧм вӧсна;
2) котыртӧны курируйтан отраслевӧй блоклысь уджсӧ;
3) петкӧдлӧны курируйтан отраслевӧй блоксӧ ДВШ-ын (быд отраслевӧй блок серти командировкаӧ ыстӧм уджалысьяслысь лыдсӧ урчитӧны шыӧдчӧмъяслӧн лыд вылӧ мыджсьӧмӧн);
4) могмӧдӧны курируйтан отраслевӧй блокъяс юкӧнын ДВШ-лысь могъяс збыльмӧдӧмсӧ;
5) синхронизируйтӧны ДВШ-са курируйтан отраслевӧй блокъяслысь уджсӧ Коми Республикаын экономика да социальнӧй юкӧнлӧн верктуя отрасльяс цифровизируйтӧм серти мероприятиеяскӧд, сы лыдын Коми Республика мутасын «Россия Федерацияса цифрӧвӧй экономика» национальнӧй уджтаслысь дінму проектъяс тӧд вылӧ босьтӧмӧн;
6) лӧсьӧдӧны ДВШ-са уджлӧн курируйтан тематикаяс серти планъяс;
7) дасьтӧны ДВШ-са уджлӧн курируйтан тематикаяс серти планъяс збыльмӧдӧм йылысь отчётъяс;
8) сетӧны ДВШ лӧсьӧдӧм да сылӧн ужалӧм серти кывкутӧмӧн збыльмӧдысьлы ДВШ-са уджлӧн курируйтан тематикаяс серти планъяс збыльмӧдӧм серти уджалан да экспертнӧй группаясӧ пырысьяс серти вӧзйӧмъяс;
9) лӧсьӧдӧны гражданасянь да юридическӧй кывкутысьяссянь шыӧдчӧмъяслӧн да юӧртӧмъяслӧн тематикаяс серти мытшӧдъяс ӧдйӧ разян ведомствокостса да отраслевӧй механизмъяс;
10) лӧсьӧдӧны ДВШ-са отраслевӧй блокъяслӧн тематикаяс серти гражданасянь да юридическӧй кывкутысьяссянь шыӧдчӧмъяслысь да юӧртӧмъяслысь медшӧр помкаяс бырӧдӧм серти ведомствокостса да отраслевӧй механизмъяс (медшӧр помкаяс бырӧдӧм серти мероприятиеяслысь планъяс).
4.9. Масс-медиакӧд удж вӧсна кывкутысьӧс индӧ ДВШ лӧсьӧдӧм да сылӧн уджалӧм серти кывкутӧмӧн збыльмӧдысь Коми Республикаса Юралысьлӧн Администрацияса чина йӧз лыдысь.
4.10. Масс-медиакӧд удж вӧсна кывкутысь кывкутӧ ДВШ-лӧн йӧзӧс юӧртан дінмуса средствояскӧд ӧтув уджалӧмсӧ могмӧдӧм вӧсна, а сідзжӧ ДВШ-лӧн уджалӧм могысь социальнӧй везъясӧн, мессенджеръясӧн, юӧр сетан мукӧд электроннӧй средствоясӧн вӧдитчӧм вӧсна.
4.11. Тематикаяс серти ДВШ-лӧн отраслевӧй блокъясӧн юрнуӧдысьясӧс индӧны Коми Республикаса олӧмӧ пӧртысь власьт органъясын (либӧ налӧн ведомствоувса учреждениеясын) уджалысьяс лыдысь татшӧм нырвизьяс серти: оланін да коммунальнӧй овмӧс, чорыд коммунальнӧй шыбласъяс, энергетика, велӧдӧм, йӧзлысь дзоньвидзалун видзӧм, туйяс, транспорт, социальнӧя дорйӧм, ичӧт да шӧр предпринимательство.
4.12. Тематикаяс серти ДВШ-лӧн отраслевӧй блокъясӧн юрнуӧдысьяс пӧртӧны олӧмӧ могъяс, кутшӧмъясӧс босьтӧны Тематикаяс серти лӧсялана отраслевӧй блокъяс вӧсна кывкутысьяслысь Тематикаяс серти отраслевӧй блокъяс вӧсна кывкутысьяслысь уджъяс да уджмогъяс збыльмӧдӧм серти.
4.13. Компетенцияяс шӧринлӧн торйӧдӧм юкӧдув збыльмӧдӧ татшӧм удж:
1) йӧзкӧд йитӧд кутӧм:
отраслевӧй органъяслӧн да организацияяслӧн инпас вылӧ гражданалысь да юридическӧй кывкутысьяслысь шыӧдчӧмъяс, юӧртӧмъяс обработайтан процессъяс трансформируйтӧм;
отраслевӧй органъяслӧн да организацияяслӧн инпас вылӧ гражданасянь да юридическӧй кывкутысьяссянь шыӧдчӧмъяс, юӧртӧмъяс вылӧ вочакывъяс дасьтан пӧрадок бурмӧдӧм серти методика боксянь рекомендацияяс дасьтӧм;
стӧчмӧдан да ӧлӧдан мероприятиеяс серти помшуӧмъяс примитӧм могысь ӧнія да лоны вермана мытшӧдъяслысь помкаяс урчитӧм да туялӧм;
2) велӧдӧм:
ДВШ-лӧн компетенцияяс серти органъясса да организацияяса уджалысьясӧс, ДВШ-са уджалысьясӧс велӧдӧм да налысь тӧдӧмлун кыпӧдӧм;
3) социология:
социология боксянь туялӧмъяс нуӧдӧм;
фокус-группаяс нуӧдӧм;
4) юӧртӧм:
«Ӧтуввез» юӧртан да телекоммуникация везйын Россия Федерацияын федеральнӧй да дінму власьт органъяслӧн удж, социальнӧй да экономика боксянь, ӧтйӧза да политическӧй процессъяс йылысь юӧртӧм;
ДВШ-са уджлӧн тематикаяс серти гражданаӧс да юридическӧй кывкутысьясӧс адреснӧя юӧртӧмсӧ могмӧдӧм социальнӧй везъясӧн, мессенджеръясӧн да юӧр сетан мукӧд электроннӧй средствоясӧн вӧдитчӧмӧн, кодъяслӧн эм позянлун вӧдитчыны йӧзкӧд йитӧд кутан платформаӧн;
социальнӧй везъясын юӧртӧмӧн тӧдчана могъяс решитӧм могысь органъяслӧн да организацияяслӧн гражданакӧд да юридическӧй кывкутысьяскӧд интерактивнӧя ӧтув уджалӧмсӧ могмӧдӧм;
Коми Республикаӧс сӧвмӧдан юалӧмъяс серти помшуӧмъяс збыльмӧдӧм йылысь юӧрӧн могмӧдӧм, кутшӧмъясӧс примитісны йӧзкӧд йитӧд кутан платформа пыр гражданаӧс кыскӧмӧн, социальнӧй везъясӧн, мессенджеръясӧн да юӧр сетан мукӧд электроннӧй средствоясӧн вӧдитчӧмӧн;
органъяслӧн да организацияяслӧн восьсалун вылӧ содтӧд условиеяс лӧсьӧдны отсалӧм, сы лыдын «Канму да муниципальнӧй услугаяслӧн (уджъяслӧн) ӧтувъя портал» федеральнӧй канму юӧртан система подув вылын техническӧй помшуӧмъясӧн вӧдитчӧмӧн;
5) процессъяс да методология:
отраслевӧй органъяслӧн да организацияяслӧн инпас вылӧ гражданасянь да юридическӧй кывкутысьяссянь шыӧдчӧмъяс да юӧртӧмъяс обработайтан пӧрадок трансформируйтӧмын отсалӧм;
отраслевӧй органъяслӧн да организацияяслӧн инпас вылӧ гражданасянь да юридическӧй кывкутысьяссянь мӧдысь воӧм шыӧдчӧмъяслысь, юӧртӧмъяслысь помкаяс бырӧдӧмын да найӧс ӧлӧдӧмын отсалӧм;
отраслевӧй органъяслӧн да организацияяслӧн инпас вылӧ гражданасянь да юридическӧй кывкутысьяссянь шыӧдчӧмъяс, юӧртӧмъяс обработайтӧм вылӧ ДВШ-лӧн отраслевӧй блокъясын юӧртан системаясӧн, торъя уджтасуловӧн вӧдитчӧм;
6) мониторинг, аналитика да реагируйтӧм.
4.14. ДВШ-ӧн юрнуӧдысь лоӧ Компетенцияяс шӧринлӧн торъя юкӧдулӧн юрнуӧдысьӧн.
4.15. ДВШ-ӧн юрнуӧдысь :
1) веськыда юрнуӧдӧ ДВШ-лӧн операционнӧй уджӧн;
2) могмӧдӧ ДВШ-лысь быдлунъя уджсӧ;
3) кывкутӧ Компетенцияяс шӧринса торйӧдӧм юкӧдувлӧн уджын быть колана петкӧдласъясӧдз воӧдчӧм вӧсна;
4) нуӧдӧ ДВШ-са уджлӧн тематикаяс серти планъяс збыльмӧдан анализ, а сідзжӧ сетӧ найӧс збыльмӧдӧм йылысь отчёт;
5) дасьтӧ ДВШ-са уджлӧн тематикаяс серти своднӧй планъяс;
6) сӧгласуйтсӧ ДВШ-лӧн отраслевӧй тематикаяс серти план балаяс;
7) сӧгласуйтӧ ДВШ-лӧн уджъяс да тематикаяс серти планъяс збыльмӧдӧм йылысь отчётъяс;
8) могмӧдӧ ДВШ-са уджъяс да уджалан тематикаяс серти сквознӧй мониторинг да планъяслӧн рискъяс серти анализ, вӧзйӧ видлавны юалӧмъяс, кутшӧмъясӧс серти колӧны ДВШ-са Кураторлӧн помшуӧмъяс;
9) быд во выльмӧдӧ Туй карта;
10) отсалӧ методика боксянь ДВШ-лӧн уджлы ДВШ водзын сувтӧдӧм могъяс серти.
4.16. ДВШ-са нырвизьясӧн юрнуӧдысьяс лоӧны Компетенцияяс шӧринлӧн торйӧдӧм юкӧдувса уджалысьясӧн.
4.17. ДВШ-са нырвизьясӧн юрнуӧдысьяс пӧртӧны олӧмӧ могъяс, кутшӧмъясӧс босьтӧны ДВШ-ӧн юрнуӧдыссянь ДВШ-ӧн юрнуӧдысьлысь уджъяс да уджмогъяс збыльмӧдӧм серти.
5. ДВШ-лӧн уджалӧм вылӧ дінму мытшӧдъяслысь лыддьӧг
да категорияяс урчитӧм
5.1. ДВШ-лӧн уджалӧм вылӧ дінму мытшӧдъяслысь лыддьӧгсӧ лӧсьӧдӧны теплӧвӧй карталӧн мыччӧдъяс подув вылын.
5.2. ДВШ-лӧн уджалӧм вылӧ дінму мытшӧдъяслысь категорияяссӧ урчитӧны быд отраслевӧй тематика серти куимысь оз этшаджык.
5.3. Сэк, кор «BІ: РФ ДВШ» ЮАС-лӧн мыччӧдъяс серти медтӧдчанаӧн лоӧ «нырвизь серти мукӧд» категория, вӧчӧны стӧч мытшӧдъяс серти декомпозиция да урчитӧны на пиысь медколанаяссӧ. 
5.4. Дінму мытшӧдъяслӧн быд категория серти пӧртӧны олӧмӧ торъя мога петкӧдласъяс.
5.5. ДВШ-са кураторлӧн помшуӧм серти урчитӧма содтӧд петкӧдласъяс, кутшӧмъясӧдз планируйтӧма воӧдчыны ДВШ-лӧн удж серти:
1) ДВШ-са уджлысь содтӧд петкӧдласъяссӧ планируйтӧны быд во серти 2021 – 2024 воясся периодӧ; 
2) быд петкӧдлас серти вайӧдӧны воӧдчан кадколаст, ногтуй, лыд серти да мукӧд характеристика, мыйта колӧ, медым ӧти ногӧн урчитны петкӧдласлӧн торъя мога вежӧртасӧдз воӧдчӧмсӧ;
3) петкӧдласъяс лӧсьӧдігӧн йитӧны содтӧд петкӧдласъяслысь характеристикаяссӧ да наӧдз воӧдчан кадколастъяссӧ ДВШ-са уджлӧн характеристикаяскӧд да медшӧр петкӧдласъясӧдз воӧдчан кадколастъяскӧд.
